
USAID me projekt të ri: Adaptimi ndaj ndryshimeve klimatike në bujqësi 

  

Sot në Shkup, USAID e ka promovuar Projektin për adaptim ndaj ndryshimeve klimatike në bujqësi, 

me të cilin promovohen praktikat e adaptimit në bujqësi, njëherazi duke e ngritur vetëdijen për 

sfidat e ndryshimeve klimatike me të cilat do të ballafaqohemi, si dhe nevojën për reagim të 

përbashkët në nivel të bashkësisë. Projekti për adaptim ndaj ndryshimeve klimatike në bujqësi do të 

implementohet nga Rrjeti për zhvillim rural (RrZhR).  

 

“Progresi real drejt mbrojtjes së burimeve tona natyrore për gjeneratat e ardhëshme do të varet nga 

veprimi pozitiv i bashkësisë, nga fermerët, ata që merren me bujqësi dhe grupet tjera lokale që kanë 

interesim në ruajtjen e burimeve të të ardhurave. E përgëzoj Rrjetin për zhvillim rural për qasjen e 

zhvillimit nga niveli bazë, ku janë marrë parasysh nevojat dhe prioritetet e banorëve në përmasa 

lokale” ka deklaruar Joseph Lessard, Drejtor i Zyrës për zhvillim ekonomik në USAID Maqedoni.  

 

Projekti do të përqendrohet në zonën e Mesdheut, përfshirë rajonin e Vardarit me pjesët e 

Strumicës dhe Gjevgjelisë, si rajoni më i prekur në Maqedoni nga ndryshimet klimatike. Projekti për 

adaptim ndaj ndryshimeve klimatike në bujqësi do të fokusohet tek fermat e familjeve që e shesin 

shumicën e prodhimeve, si dhe tek fermerët gjysëm-ushqimorë. Projekti do t’i testojë dhe 

mbikëqyrë teknikat e ndryshme, me qëllim që të shihet se cila funksionon më së miri në kushtet e 

caktuara, në mënyrë që leksionet e mësuara të përsëriten në më tepër bashkësi në rajonet në 

shënjestër, me çka ndihmohet në zvogëlimin e disa prej pasojave negative të ngrohjes globale mbi të 

vjelat.  

 

SHËNIM PËR REDAKTORËT: 

Rrjeti për zhvillim rural të Republikës së Maqedonisë punon drejt krijimit të qasjes së strukturuar në 

mobilizimin e bashkësive rurale, me të cilat ato fuqizohen si përfaqësues të zhvillimit lokal dhe që e 

përmirësojnë politikën rurale në nivel lokal, rajonal, nacional dhe të BE-së. Rrjeti për zhvillim rural punon së 

bashku me rreth 1,500 udhëheqës ruralë dhe komunikon me rreth 100,000 familje-fermere në Maqedoni, 

përmes 50 organizatave të shoqërisë civile që janë pjesë e Rrjetit, duke i shprehur brengat e tyre në nivel 

nacional. Për më tepër detaje, ju lutemi vizitoni: www.ruralnet.mk.  

Që nga viti 1993, populli amerikan ka investuar mbi 500 milionë dollarë amerikanë në Maqedoni përmes 

USAID-it. USAID punon me qytetarët e Maqedonisë drejt krijimit të vendeve të reja të punës, përforcimit të 

institucioneve dhe praktikave demokratike, avancimit të arsimit të integruar, si dhe përgatitjes së studentëve 

të Maqedonisë për tregun e punës. Këto nisma e përkrahin tranzicionin e Maqedonisë drejt demokracisë 

stabile dhe prosperuese. USAID siguron ndihmë ekonomike dhe humanitare për më tepër se 100 shtete. Për 

më tepër informata, ju lutemi vizitoni ueb-faqen tonë http://macedonia.usaid.gov. 


